
Brahmavishnvishakritam Surya Stotram 14

బ్రహ్మవిష్ణ్వీశకృతం   సూర్యస్తోత్రమ్  ౧౪
Document Information

Text title : Brahmavishnvishakritam Surya Stotram 14

File name : brahmaviShNvIshakRRitaMsUryastotram14.itx

Category : navagraha, bhaviShyapurANa, stotra

Location : doc_z_misc_navagraha

Proofread by : PSA Easwaran

Description/comments : bhaviShyapurANa | brAhmaparva | adhyAya 123/44-52||

Latest update : October 7, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

October 7, 2024

sanskritdocuments.org



Brahmavishnvishakritam Surya Stotram 14

బ్రహ్మవిష్ణ్వీశకృతం   సూర్యస్తోత్రమ్  ౧౪

బ్రహ్మవిష్ణ్వీశా   ఊచుః ।
నమో నమః సురవర తిగ్మతేజసే నమో నమః సురవర సంస్తుతాయ వై ।
జడాన్ధమూకాన్బధిరాన్సకుష్ఠాన్సశ్విత్రిణోంఽధాన్వివిధవ్రణావృతాన్     ।
కరోషి తానేవ పునర్నవాన్సదా అతో మహాకారుణికాయ తే నమః ॥ ౪౪॥
యదౌదరం జ్యోతిరతిత్వరన్మహద్యదల్పతేజో యదపీహ చక్షుషామ్ ।
యదత్ర యజ్ఞేష్వపనీతమాహితం  తవైవ  తద్రూపమనేకతః  స్థితమ్  ॥ ౪౫॥
సురద్విషః సాగరతోయవాసినః ప్రచణ్డపాశాసిపరశ్వధాయుధాః   ।
సముచ్ఛ్రితాస్తే భువి పాపచేతసః ప్రయాన్తి  నాశం తవ దేవ దర్శనాత్ ॥ ౪౬॥
యతో భవాంస్తీర్థఫలం  సమస్తం యజ్ఞేషు  నిత్యం భగవానవస్థితః  ।
నమో భవన్నాత్ర విచారణాస్తి సదా సమః శాన్తికరో నరాణామ్ ।
యచ్చాపి లోకే తప ఉచ్యతే బుధైస్తత్తే    మహాతేజ ఉశన్తి పణ్డితాః  ॥ ౪౭॥
స్తుతః స భగవానేవం ప్రజాపతిముఖైః   సురైః  ।
అవధానం తతశ్చక్రే శ్రవణాభ్యాం  మహీపతే ॥ ౪౮॥
స్తువన్తి  తే తతో భూయః శివవిష్ణుపురోగమాః  ।
కృత్వా మాం పురతః సర్వే భక్తినమ్రాః   సమన్తతః ॥ ౪౯॥
నమో నమస్త్రిభువనభూతిదాయినే  క్రతుక్రియాసత్ఫలసమ్ప్రదాయినే   ।
నమో నమః ప్రతిదినకర్మసాక్షిణే  సహస్రసన్దీధితయే   నమో నమః ॥ ౫౦॥
ప్రసక్తసప్తాశ్వయుజే   క్షయాయ ధ్రువైకరశ్మిగ్రథినే    నమో నమః ।
సవాలఖిల్యాప్సరకిన్నరోరగైః  సంసిద్ధగన్ధర్వపిశాచమానుషైః    ।
సయక్షరక్షోగణగుహ్యకోత్తమైః  స్తుతః సదా దేవ నమో నమస్తే ॥ ౫౧॥
యతో రసాన్సఙ్క్షిపసే  శరీరిణాం గభస్తిభిర్హిమజలఘర్మనిఃస్రవైః    ।
జగచ్చ సంశోషయసే సదైవ  అతోఽసి లోకే జగతో విశోషణమ్ ॥ ౫౨॥
ఇతి భవిష్యపురాణే బ్రాహ్మే  పర్వణి త్రయోవింశాధికశతతమాధ్యాయాన్తర్గతం 

బ్రహ్మవిష్ణ్వీశకృతం   సూర్యస్తోత్రమ్  ౧౪

బ్రహ్మవిష్ణురుద్రాదికృతం    సూర్యస్తోత్రం  సమాప్తమ్ ।
భవిష్యపురాణ ।బ్రాహ్మపర్వ  । అధ్యాయ ౧౨౩/౪౪-౫౨॥

